
   Салам сире, Йĕпреç вăрманĕсем! 

Яштак хырсем, кĕреш ват юмансем 

кĕрекери çынсем пек шавласассăн, 

саркайăкла çунат çапать хавасăм.



Юрлать çĕр хăй те уçă сасăпа: 

чунра янрать тĕлĕнмелле симфони. 

Итлеп хăна курки сыпа-сыпа: 

ку кĕвĕре — ан ман! — ĕçчен çын сăнĕ.



Еçре çаврăнăçуллă ал-ури, 

çурхи вăрман пек чун-чĕри сăпайлă. 

Шăпчăксемпе саркайăксен юрри 

шăраннă чух çĕршыв асамçă майлă:



çĕклет таса ĕмĕтсене çӳле, 

чечекленет хĕвеллĕ кăмăл-шухăш. 

Куран та ăнсăртран çавра кӳлле, 

сиксе тухассăн туйăнать пĕр вутăш.



Паллах, ку туйамра çеç çуралатъ... 

Хыр тăррисем хумсем пек хускалсассăн, 

вăрман—сивлек, вăл тинĕс пек шавлать,

тӳятăп эп карап ишсе тухассăн.



Лăпланчĕ тăвăл. Халь умри хырсем — 

çарти кĕрнеклĕ салтаксен ĕречĕ. 

Парад ирттернĕн туйăнчĕç вĕсем,

кирек ăçта та шухăша кĕреççĕ...



Салам, Йĕпреç вăрманĕсем, сире! 

Юмахçăсем пек шухăша путатăр.

Мухтам эсир сĕткен илен çĕре — 

вутра-шывра пулма çак чысшăн хатĕр!

  